
B9-0341/2021

Rizoluzzjoni tal-Parlament Ewropew dwar is-sitwazzjoni tad-drittijiet tal-bniedem u dik
politika f'Kuba
(2021/2745(RSP))

1l-Parlament Ewropew,

wara li kkunsidra r-rizoluzzjonijiet precedenti tieghu dwar Kuba, b'mod partikolari
dawk tal-15 ta' Novembru 2018! dwar is-sitwazzjoni tad-drittijiet tal-bniedem f'Kuba,
tat-3 ta' Dicembru 2019? dwar il-kaz ta' José Daniel Ferrer, u tal-5 ta' Lulju 2017 dwar I-
abbozz ta' dec¢izjoni tal-Kunsill dwar il-konkluzjoni, f'isem 1-Unjoni Ewropea, tal-
Ftehim ta' Djalogu Politiku u ta' Kooperazzjoni (PDCA)? bejn 1-Unjoni Ewropea u 1-
Istati Membri taghha, minn naha, u r-Repubblika ta' Kuba, min-naha 1-ohra,

wara li kkunsidra 1-Ftehim ta' Djalogu Politiku u ta' Kooperazzjoni bejn 1-Unjoni
Ewropea u Kuba, iffirmat fDicembru 2016 u applikat b'mod provizorju mill-
1 ta' Novembru 20174,

wara li kkunsidra s-smigh dwar Kuba tad-Delegazzjoni ghar-Relazzjonijiet mal-Pajjizi
tal-Amerka Centrali, li sar fil-11 ta' Dicembru 2020,

wara li kkunsidra l-vidjokonferenza informali tal-membri tal-Kunsill Kongunt tal-UE-
Kuba, 1i saret f1-20 ta' Jannar 20215,

wara li kkunsidra t-tielet Djalogu formali dwar id-Drittijiet tal-Bniedem skont il-Ftehim
ta' Djalogu Politiku u ta' Kooperazzjoni tas-26 ta' Frar 20219,

wara li kkunsidra r-Riezami Perjodiku Universali tal-Kunsill tad-Drittijiet tal-Bniedem
tan-NU dwar Kuba ta' Mejju 2018,

wara li kkunsidra 1-Patt Internazzjonali dwar id-Drittijiet Civili u Politi¢i ICCPR) u
trattati u strumenti internazzjonali ohra fil-qasam tad-drittijiet tal-bniedem,

wara li kkunsidra r-Rapport Annwali 2020 tal-Kummissjoni Inter-Amerikana dwar id-
Drittijiet tal-Bniedem (IACHR),

wara li kkunsidra s-smigh pubblici tal-179 Perjodu ta' Sessjonijiet tal-IACHR,
wara li kkunsidra r-rizoluzzjonijiet tal-IACHR 7/2021, 14/2021 u 24/2021,

wara li kkunsidra I-Konvenzjoni tan-Nazzjonijiet Uniti kontra t-Tortura u t-Trattamenti

'GU C 363, 28.10.2020, p. 70.

2 Testi adottati, P9_TA(2019)0073.

3GU C 334, 19.9.2018, p. 99.

4GU L 337, 13.12.2016, p. 3.
5Kunsill Kongunt tal-UE-Kuba, 20 ta' Jannar 2021

6 Djalogu dwar id-Drittijiet tal-Bniedem skont il-Ftehim ta' Djalogu Politiku u ta' Kooperazzjoni tas-

26 ta' Frar 2021.

jew Pieni Krudili, Inumani jew Degradanti Ohra, adottata mill-Assemblea Generali tan-
NU f1-10 ta' Dicembru 1984 u li Kuba hija Stat Parti taghha,

— wara li kkunsidra 1-Linji gwida tal-UE dwar id-Difensuri tad-Drittijiet tal-Bniedem,

— wara li kkunsidra d-Dikjarazzjoni Universali tad-Drittijiet tal-Bniedem, 1i Kuba hija
pajjiz firmatarju taghha,

— wara li kkunsidra I-Artikolu 132(2) tar-Regoli ta' Pro¢edura tieghu,

A.  billi fil-5 ta' Lulju 2017, il-Parlament Ewropew ta l-approvazzjoni tieghu ghall-Ftehim
ta' Djalogu Politiku u ta' Kooperazzjoni; billi flimkien mal-kunsens tieghu ghall-Ftehim
ta' Djalogu Politiku u ta' Kooperazzjoni, il-Parlament adotta rizoluzzjoni li titlob lill-UE
tapprova l-fehmiet tal-Parlament dwar id-demokrazija, id-drittijiet universali tal-
bniedem u I-libertajiet fundamentali bhal-liberta tal-espressjoni, 1-ghaqda u I-
assoc¢jazzjoni politika, u l-liberta tal-informazzjoni fil-forom kollha taghha; billi bil-
Ftehim ta' Djalogu Politiku u ta' Kooperazzjoni, iz-zewg partijiet affermaw mill-gdid ir-
rispett ghad-drittijiet universali tal-bniedem kif stabbiliti fid-Dikjarazzjoni Universali
tad-Drittijiet tal-Bniedem u strumenti internazzjonali rilevanti ohra dwar id-drittijiet tal-
bniedem; billi I-Ftehim ta' Djalogu Politiku u ta' Kooperazzjoni inkluda 1-hekk imsejha
"klawzola dwar id-drittijiet tal-bniedem", 11 tikkostitwixxi element essenzjali standard
tal-ftehimiet internazzjonali tal-UE li ppermetta li dan il-Ftehim jigi sospiz f'kaz ta' ksur
tad-dispozizzjonijiet dwar 1d-drittijiet tal-bniedem;

B.  billi d-drittijiet tal-bniedem, il-liberta u d-dinjita u l-benesseri tan-nies huma
rrapprezentati u difizi bl-ahjar mod f'demokrazija, li jfisser, fost affarijiet ohra, 1-
alternazzjoni tal-poter, elezzjonijiet hielsa u gusti u r-rispett ghall-pluralizmu politiku;
billi I-Artikolu 5 tal-Kostituzzjoni Kubana li giet approvata recentament jissottolinja 1-
Partit Komunista ta' Kuba bhala l-awtorita statali finali, imsahhah mill-Artikoli 4 u 229
1 jissottolinjaw is-soc¢jalizmu bhala sistema irriversibbli; billi mill-approvazzjoni tal-
Kostituzzjoni Kubana I-gdida f1-10 ta' April 2019, u bejn dak iz-Zmien u April 2021,
gew adottati 1 946 norma legali ghad-detriment tad-drittijiet tal-bniedem u tal-libertajiet
fundamentali;

C.  billi mid-dhul fis-sehh tal-Ftehim ta' Djalogu Politiku u ta' Kooperazzjoni kwazi erba’
snin ilu, ma sar l-ebda progress konkret f'Kuba fir-rigward tal-prin¢ipji u l-objettivi
generali segwiti mill-ftehim; billi ghall-kuntrarju, ir-regim Kuban Zied ir-repressjoni u 1-
ksur tad-drittijiet tal-bniedem tieghu fuq il-gzira; billi mid-dhul fis-sehh tal-Ftehim ta'
Djalogu Politiku u ta' Kooperazzjoni, ma kienx hemm bidla sinifikattiva wahda lejn it-
titjib tas-sitwazzjoni tad-drittijiet tal-bniedem u tal-libertajiet fundamentali fuq il-gzira,
jew lejn it-titjib tal-kundizzjonijiet ekonomici u so¢jali tac-¢ittadini Kubani; billi s-
sitwazzjoni kompliet tiddeterjora fis-so¢jeta Kubana kollha, u pproduciet mewga gdida
ta' rezistenza u dimostrazzjonijiet pacifici minn setturi sinifikanti tas-so¢jeta Kubana, li
gew imrazzna u soppressi brutalment mill-awtoritajiet Kubani u mill-istrutturi ripressivi
tar-regim;

D.  billi April kien l-aktar xahar ripressiv mill-bidu tal-2021, peress li I-Osservatorju tad-
Drittijiet tal-Bniedem ta' Kuba (OCDH) iddokumenta aktar minn 1 018-il azzjoni
ripressiva kontra attivisti tad-drittijiet tal-bniedem u gurnalisti indipendenti, li
minnhom 206 kienu detenzjonijiet arbitrarji u 13 kienu jinvolvu vjolenza serja; billi I-

awtoritajiet Kubani dahlu b'mod illegali fid-dar tal-artist indipendenti u koordinatur tal-
Moviment ta' San Isidro, Luis Manuel Otero Alcantara, u Zammewh arbitrarjament ghal
diversi sighat minghajr I-ebda akkuza; billi skont 1-organizzazzjoni tad-Difensuri tal-
Prigunieri, bhalissa hemm 150 prigunier politiku f'Kuba; billi bejn Marzu u Mejju 2021,
gew irregistrati 31 kaz gdid; billi fl-ahhar 12-il xahar sal-1 ta' Gunju 2021, 199 kaz ta'
prigunieri politi¢i f'Kuba kienu parti minn dik il-lista, b'65 kaz gdid ta' prigunerija
politika, 1i bhala medja tirrapprezenta 5.4 kazijiet godda ta' prigunerija politika kull
xahar; billi matul l-ahhar ftit xhur, 1-ghadd ta' denunz;ji ta' tortura u trattament hazin ta'
prigunieri politi¢i fil-habs zdied;

billi I-Kodi¢i Kriminali ta' Kuba jinkludi dispozizzjonijiet bhal "stat ta' periklu" u
"mizuri ta' sigurta prekriminali" 11 ghalithom aktar minn 8 000 persuna ged jinzammu I-
habs minghajr 1-ebda reat attribwibbli, u 2 500 ohra gew ikkundannati ghax-xoghol
furzat;

billi I-Kodi¢i Kriminali ta' Kuba jikkastiga lill-impjegati ¢ivili kollha i ma jtemmux il-
missjonijiet medici jew li jiddeciedu 1i ma jmorrux lura lejn Kuba, b'sentenzi ta'

tmien snin habs; billi r-RiZzoluzzjoni 168 tal-2010 tal-Ministeru tal-Kummer¢
Internazzjonali u l-Investiment Barrani ta' Kuba, timponi fuq I-impjegati ¢ivili kollha
barra mill-pajjiz li jahdmu ghall-Istat jew ghall-intraprizi tal-Istat, inkluz il-persunal
mediku, id-dmirijiet u l-obbligi mhux iggustifikati li jiksru d-dinjita tal-bniedem u I-
aktar drittijiet bazi¢i u fundamentali tal-bniedem, li jridu jigu rikonoxxuti ghall-bnedmin
kollha; billi dawn il-missjonijiet medici jistghu jitqiesu bhala forma moderna ta'
skjavitu; billi Kuba ged tikser il-Konvenzjonijiet 29 u 105 tal-Organizzazzjoni
Internazzjonali tax-Xoghol (ILO) dwar ix-xoghol furzat; billi Kuba ged tikser I-
Artikolu 38 tal-Ftehim ta' Djalogu Politiku u ta' Kooperazzjoni;

billi r-Rapport Annwali tal-IACHR tal-2020 jindika serje ta' allegazzjonijiet ta' abbuzi u
ta' ksur tad-drittijiet tal-bniedem imwettqa mill-Istat Kuban kontra l-persunal tal-kura
tas-sahha tieghu assenjat biex jahdem barra mill-pajjiz taht il-pretensjoni tal-hekk
imsejha missjonijiet medici; billi d-dikjarazzjoni tal-Kummissarju Gholi ghad-Drittijiet
tal-Bniedem tan-NU (CUB 6/2019) dwar il-missjonijiet medi¢i Kubani ssottolinjat il-
kundizzjonijiet tax-xoghol prekarji u inumani tal-persunal mediku, allegazzjonijiet li
kienu appoggjati mill-Human Rights Watch u 622 xhud;

billi I-Parlament ta 1-Premju Sakharov ghal-Liberta tal-Hsieb lil attivisti Kubani fi tliet
okkazjonijiet: Oswaldo Paya f1-2002, in-Nisa Lebsin I-Abjad f1-2005 u Guillermo
Farifias f1-2010; billi r-rebbieha ta' Sakharov u I-qraba taghhom ghadhom jinghataw
fastidju u jigu intimidati b'mod regolari, u ma jithallewx jitilqu mill-pajjiz u
jippartecipaw f'avvenimenti internazzjonali jew f'lavvenimenti organizzati mill-
Parlament Ewropew;

billi r-rebbieha tal-Premju Sakharov bhal Berta Soler, u attivisti bhal Jose Daniel Ferrer,
Luis Manuel Otero Alcantara u Reinaldo Escobar, gew mistiedna diversi drabi mill-
Parlament, 1-aktar recentement fil-11 ta' Dicembru 2020; billi 1-awtoritajiet Kubani
evitaw b'mod sistematiku l-partecipazzjoni taghhom, kif kien il-kaz f Di¢embru 2020,
billi arrestaw b'mod arbitrarju lil Berta Soler u lil Reinaldo Escobar u, barra minn hekk,
billi rrestringew il-konnessjoni tal-internet tal-partecipanti 1-ohra; billi 1-President tad-
Delegazzjoni ghar-Relazzjonijiet mal-Pajjizi tal-Amerka Centrali, il-President tal-

Kumitat ghall-Affarijiet Barranin u Vici President tal-Parlament iffirmaw dikjarazzjoni
kongunta li tirrifjuta I-fastidju tal-attivisti; billi la s-Servizz Ewropew ghall-Azzjoni
Esterna (SEAE) u lanqas id-Delegazzjoni tal-UE f'Kuba qatt ma ghamlu dikjarazzjoni li
tiddefendihom jew urew xi tip ta' appogg pubbliku jew privat;

J. billi hemm ftehim c¢ar, jew tal-anqas implic¢itu, bejn is-SEAE u r-regim Kuban biex
pubblikament ma ssir 1-ebda kritika ta' ksur possibbli tad-drittijiet tal-bniedem mir-
regim Kuban; billi I-Ambaxxatur tal-UE f'Havana, Alberto Navarro, iffirma ittra
indirizzata lill-President tal-Istati Uniti, fejn talab, fost affarijiet ohra, it-tnehhija tal-
embargo tal-Istati Uniti fuq il-gzira, kif ukoll in-nuqqas ta' interferenza fl-affarijiet
Kubani; billi dan il-fatt jikkostitwixxi ec¢ess ¢ar tal-mandat diplomatiku tal-
Ambaxxatur u juri r-rwol politiku kbir 1i ghandha 1-Ambaxxata tal-UE f'Havana; billi s-
Sur Navarro ghamel dikjarazzjonijiet pubblic¢i li jaffermaw li "Kuba mhijiex dittatorjat";

K.  billi t-tielet Djalogu formali dwar id-Drittijiet tal-Bniedem bejn 1-UE u Kuba sar fis-
26 ta' Frar 2021 u ma wassal ghall-ebda rizultat, kif kien ukoll il-kaz bid-djalogi
precedenti; billi kwalunkwe djalogu politiku jrid jinkludi djalogu intensiv dirett mas-
soc¢jeta civili indipendenti u mal-atturi politi¢i kollha tal-oppozizzjoni minghajr
restrizzjonijiet, kif enfasizzat fl-Artikolu 36 tal-Ftehim ta' Djalogu Politiku u ta'
Kooperazzjoni; billi r-regim Kuban ¢ahad lil diversi NGOs u organizzazzjonijiet
indipendenti d-dritt i jippartecipaw matul dawn id-Djalogi dwar id-Drittijiet tal-
Bniedem,; billi s-SEAE approva l-veto tar-regim fis-skiet; billi d-djalogu huwa mahsub
biex jipproduci rizultati tangibbli u ma jistax jitqies bhala ghan fih innifsu;

L.  billi I-Parlament, f'diversi okkazjonijiet, stieden lir-rapprezentanti diplomatic¢i tal-Gvern
Kuban ghal smigh u attivitajiet rigward Kuba; billi dawn l-istedini mhux biss gew
irrifjutati, izda wiegbu ghalihom ukoll fil-forma ta' ittra mimlija insulti u akkuzi bla bazi
kontra I-Parlament u I-Membri tieghu; billi 1-Parlament huwa probabbilment 1-unika
istituzzjoni tal-UE li ma nghatatx permess biex izzur il-pajjiz wara d-dhul fis-sehh
provizorju tal-Ftehim ta' Djalogu Politiku u ta' Kooperazzjoni, attitudni li tikkontradixxi
b'mod car l-element essenzjali li fuqu ghandu jkun ibbazat ftehim ta' djalogu politiku;

1. Jikkundanna bil-qawwa l-ezistenza ta' prigunieri politici, il-persekuzzjoni politika
persistenti u permanenti, l-atti ta' fastidju u d-detenzjonijiet arbitrarja ta' dissidenti
f'Kuba; jikkundanna wkoll l-attakki attwali kontra l-artisti tal-Moviment San Isidro, id-
dissidenti pacifici, il-gurnalisti indipendenti, id-difensuri tad-drittijiet tal-bniedem u 1-
membri tal-oppozizzjoni politika; jitlob it-tmiem immedjat ta' dawn 1-azzjonijiet u 1-
helsien immedjat tal-prigunieri politi¢i kollha u ta' dawk detenuti arbitrarjament
unikament talli ezerc¢itaw il-liberta taghhom ta' espressjoni u ta' ghaqda; jitlob garanziji
ahjar ghad-dritt ghal process gust u ghall-indipendenza tal-gudikatura, u biex jigi Zgurat
li I-persuni m¢ahhda mil-liberta taghhom ikollhom ac¢c¢ess ghal avukat indipendenti, kif
enfasizzat fl-Artikolu 24 tal-Ftehim ta' Djalogu Politiku u ta' Kooperazzjoni;

2. Jikkundanna bil-qawwa d-detenzjoni arbitrarja ta' Aymara Nieto Munoz, Mitzael Diaz
Paseiro, Ivan Amaro Hidalgo, Edilberto Ronal Arzuaga Alcald, Yandier Garcia
Labrada, Denis Solis Gonzalez, Luis Robles Elizastegui u 1-64 prigunier minhabba
twemmin; ilheggeg lill-awtoritajiet Kubani biex jehilsuhom minnufih;

3. Jesprimi dispjacir kbir ghan-nuqqas ta' impenn u rieda tar-regim Kuban li jaghmel hiltu

biex javvanza lejn progress anke minimu lejn il-bidla jew biex jiftah kanali li jistghu
jippermettu modi kif ir-regim jigi rriformat, 1i jtejbu l-partecipazzjoni soc¢jali u politika
tas-soc¢jeta Kubana, kif ukoll il-kundizzjonijiet tal-ghajxien tac-cittadini, u r-rifjut tar-
regim ta' kwalunkwe mizura demokratika; jesprimi dispjacir ghall-fatt 1i, minkejja d-
dhul fis-sehh tad-Djalogu Politiku u ta' Kooperazzjoni; kwazi erba' snin ilu, is-
sitwazzjoni rigward id-drittijiet tal-bniedem u d-demokrazija ma tjibitx u ma wasslet
ghall-ebda rizultat pozittiv sostanzjali u tangibbli ghall-poplu Kuban; iqis li I-Ftehim ta'
Djalogu Politiku u ta' Kooperazzjoni kkontribwixxa biss ghall-habi tar-regim Kuban u
ghar-rikonoxximent uffi¢jali tieghu quddiem il-komunita internazzjonali, meta fil-fatt
huwa ¢ar 1i dan huwa kaz ta' anomalija antidemokratika fir-regjun li issa ilha ghaddejja
ghal aktar minn sitt decennyji;

4.  Jirrikonoxxi d-dritt tal-poplu Kuban li jitlob id-demokratizzazzjoni ta' pajjizu permezz
ta' djalogu mas-soc¢jeta ¢ivili u I-oppozizzjoni politika sabiex jigi stabbilit pjan
direzzjonali lejn elezzjonijiet demokratic¢i b'diversi partiti;

5. Jistieden lis-SEAE jinsisti li 1-awtoritajiet Kubani jissodisfaw l-obbligi vinkolanti
stabbiliti fil-Ftehim ta' Djalogu Politiku u ta' Kooperazzjoni bejn 1-UE u Kuba, b'mod
partikolari fir-rigward tar-rispett ghad-drittijiet bazi¢i tal-bniedem u I-libertajiet
fundamentali elementari, kif enfasizzat fl-Artikolu 1(5) tal-ftehim;

6.  Jikkundanna I-ksur sistemiku tax-xoghol u tad-drittijiet tal-bniedem imwettaq mill-Istat
Kuban kontra 1-persunal tal-kura tas-sahha tieghu assenjat biex jahdem barra mill-pajjiz
fuq il-missjonijiet medici, li jmorru kontra I-konvenzjonijiet ewlenin tal-ILO ratifikati
minn Kuba; itheggeg lil Kuba timplimenta u tikkonforma b'mod effettiv mal-
Konvenzjoni Amerikana dwar id-Drittijiet tal-Bniedem u mal-Konvenzjonijiet 29 u 105
tal-ILO rispettivament;

7. Ifakkar li 1-Ftehim ta' Djalogu Politiku u ta' Kooperazzjoni jinkludi dispozizzjoni dwar
is-sospensjoni tal-ftehim li ghandha tapplika fil-kaz ta' ksur tad-dispozizzjonijiet dwar
1d-drittijiet tal-bniedem; jinsisti ghalhekk li I-Unjoni Ewropea ssegwi u tissorvelja mill-
qrib ir-rispett ghad-drittijiet tal-bniedem u I-libertajiet fundamentali fKuba waqt 1-
implimentazzjoni tal-Ftehim ta' Djalogu Politiku u ta' Kooperazzjoni, u li tissottometti
rapporti regolari dwar dan lill-Parlament; iqis li I-prigunerija ta' Denis Solis Gonzalez,
Luis Robles Elizastegui, Maykel Castillo Pérez ("Osorbo"), u ta' aktar minn
120 prigunier politiku u ta' persuni hatja minhabba twemmin, u l-azzjonijiet arbitrarji u
ripressivi kollha rregistrati f April u fGunju 2021, inkluzi dawk kontra I-membri tal-
Moviment San Isidro u l-awturi tal-vidjo "Patria y Vida", 1i jikkostitwixxu kaz ta'
urgenza specjali, kif stabbilit fl-Artikolu 85(3)(b) tal-Ftehim ta' Djalogu Politiku u ta'
Kooperazzjoni; jistieden lill-UE ssejjah laggha urgenti f'dan ir-rigward kif xieraq;

8.  Itenni li d-drittijiet tal-bniedem huma parti essenzjali mill-Ftehim ta' Djalogu Politiku u
ta' Kooperazzjoni kif enfasizzat fl-Artikoli 1(5), 2(c), 5, 22 u 43(2) rispettivament;
jistieden, ghalhekk, lill-Kunsill biex japplika d-dispozizzjonijiet dwar it-twettiq tal-
obbligi ssottolinjati fl-Artikolu 85 tal-ftehim, inkluza s-sospensjoni tieghu, jekk 1-
awtoritajiet Kubani jkomplu jiksru d-drittijiet tal-bniedem, li jikkostitwixxu ksur
materjali tal-Ftehim ta' Djalogu Politiku u ta' Kooperazzjoni minhabba l-ksur ta' "I-
elementi essenzjali tal-ftehim, kif deskritti fl-Artikolu 1(5) u fl-Artikolu 7";

9.  litlob 1i I-Gvern Kuban jimplimenta riformi legali sabiex jiggarantixxi l-liberta tal-
istampa, tal-asso¢jazzjoni u tad-dimostrazzjoni, u jvara r-riformi politi¢i li jippermettu
elezzjonijiet hielsa, gusti u demokratici li jqisu r-rieda sovrana u espressa liberament tal-
poplu Kuban; iheggeg lill-Gvern Kuban jallinja I-politika tieghu dwar id-drittijiet tal-
bniedem mal-istandards internazzjonali ddefiniti fl-istatuti, fid-dikjarazzjonijiet u fl-
istrumenti internazzjonali li Kuba hija firmatarja taghhom u jippermetti lis-socjeta ¢ivili
u lill-atturi politi¢i tal-oppozizzjoni jipparte¢ipaw b'mod attiv fil-hajja politika u soc¢jali
minghajr restrizzjonijiet;

10. Jiddenunzja bhala i tmur kontra 1-Ftehim ta' Djalogu Politiku u ta' Kooperazzjoni ¢-
¢ahda sistematika tal-parteCipazzjoni tas-socjeta c¢ivili indipendenti Kubana u Ewropea
fid-djalogi dwar id-drittijiet tal-bniedem li saru bejn 1-UE u Kuba, b'mod partikolari
matul it-tielet Djalogu formali dwar id-Drittijiet tal-Bniedem li sar fis-26 ta' Frar 2021,
bhala konsegwenza tar-rifjut tal-Gvern Kuban li jaghti 1-awtorizzazzjoni tieghu, li
jistipula li I-UE ma ghandhiex taccettaha; jitlob, ghalhekk, li jsir djalogu
istituzzjonalizzat, formali, miftuh u pubbliku bejn I-UE u Kuba, bil-partecipazzjoni tas-
socjeta civili, biex b'hekk jigu rrispettati 1-pilastri tal-Ftehim ta' Djalogu Politiku u ta'
Kooperazzjoni, simili ghal dawk i jsiru ma' pajjizi ohra li maghhom 1-UE ghandha
ftehimiet ta' kooperazzjoni; ifakkar lis-SEAE u lill-Istati Membri li 1-Ftehim ta' Djalogu
Politiku u ta' Kooperazzjoni jissottolinja l-partecipazzjoni tas-socjeta ¢ivili bhala
essenzjali ghall-izvilupp tad-djalogu fil-qafas tal-ftehim (il-Preambolu u 1-Artikoli 19,
36,42(1), 47(6)(e) u 59(2)); jindika, ghalhekk, 11 1-eskluzjoni tas-so¢jeta ¢ivili bejn I-UE
u Kuba u l-atturi politi¢i kollha tal-oppozizzjoni tfisser tnehhija ta' komponent essenzjali
tan-natura tal-Ftehim ta' Djalogu Politiku u ta' Kooperazzjoni;

11. Ifakkar li I-preferenza tal-organizzazzjonijiet jew tal-individwi affiljati mal-Gvern
Kuban biss, u l-eskluzjoni tal-organizzazzjonijiet tal-oppozizzjoni jew ta' rapprezentanti
ohra tas-socjeta ¢ivili mill-fondi, tmur kontra d-dispozizzjonijiet tal-Ftehim ta' Djalogu
Politiku u ta' Kooperazzjoni; jitlob, ghalhekk, li jigu inkluzi 1-partijiet ikkoncernati
kollha fil-fondi ta' kooperazzjoni, irrispettivament mill-approvazzjoni tal-Gvern Kuban;

12.  Jesprimi dispjacir kbir ghall-fatt li l-awtoritajiet Kubani ma hallewx lill-kumitati, lid-
delegazzjonijiet tal-Parlament u lil xi gruppi politi¢i jzuru Kuba minkejja 1i I-Parlament
ta l-approvazzjoni tieghu lill-Ftehim ta' Djalogu Politiku u ta' Kooperazzjoni; jistieden
lill-awtoritajiet biex b'mod immedjat jippermettu d-dhul fil-pajjiz;

13.  Jitlob 1i I-UE tappoggja 1-vizjoni tal-Parlament dwar id-demokrazija, id-drittijiet
universali tal-bniedem u I-libertajiet fundamentali bhal-liberta tal-espressjoni, tal-
assemblea u tal-assoc¢jazzjoni politika, u I-liberta ta' informazzjoni fil-forom kollha
taghha, u tal-"politika globali ta' appogg ghad-difensuri tad-drittijiet tal-bniedem"
taghha matul dan id-djalogu; jikkonferma, madankollu, li bhalissa d-djalogi dwar id-
drittijiet tal-bniedem ma evitawx detenzjonijiet motivati politikament f'Kuba; jindika li,
ghall-kuntrarju, skont il-Kummissjoni Kubana ghad-Drittijiet tal-Bniedem u r-
Rikon¢iljazzjoni Nazzjonali (CCDHRN), dawn it-tipi ta' detenzjoni zdiedu b'mod
sinifikanti matul l-ahhar ftit snin;

14. Jistieden lill-Vi¢i President tal-Kummissjoni / Rapprezentant Gholi tal-Unjoni ghall-

Affarijiet Barranin u 1-Politika ta' Sigurta biex jirrikonoxxi l-ezistenza ta' oppozizzjoni
politika ghall-Gvern Kuban, u ghalhekk biex jinkludiha fid-djalogu politiku bejn 1-UE u

Kuba kif xieraq; jistieden lir-rapprezentanti kollha tal-Istati Membri jindirizzaw
kwistjonijiet tad-drittijiet tal-bniedem matul iz-zjarat taghhom lill-awtoritajiet Kubani u
jiltagghu mar-rebbieha tal-Premju Sakharov meta jivvjaggaw lejn Kuba, sabiex
jiggarantixxu l-implimentazzjoni koerenti interna u esterna tal-politika tad-drittijiet tal-
bniedem tal-Unjoni Ewropea;

15. Jaghti istruzzjonijiet lill-President tieghu biex jghaddi din ir-rizoluzzjoni lill-Gvern u
lill-Assemblea Nazzjonali tas-Setgha tal-Poplu f'Kuba, lill-Vi¢i President tal-
Kummissjoni / lir-Rapprezentant Gholi tal-Unjoni ghall-Affarijiet Barranin u 1-Politika
ta' Sigurta, lill-Kummissjoni, lir-Rapprezentant Specjali tal-UE ghad-Drittijiet tal-
Bniedem, lill-gvernijiet u lill-parlamenti tal-Istati Membri u lill-Kummissarju Gholi
ghad-Drittijiet tal-Bniedem tan-Nazzjonijiet Uniti.

